
                   Ներածություն 

 

Ներկայիս ժամանակաշրջանը՝ իր գիտակրթական տեղաշարժերով ու 

զարգացումներով, նոր առաջնահերթություններ է թելադրում կրթական 

գործընթացում։ Ուսուցչի  գերակա խնդիրն է աշակերտներին ոչ թե պատրաստի 

գիտելիք փոխանցել, այլ սովորեցնել մտածել, տեղեկույթը վերլուծել, քննարկել, իր 

կարծիքը հիմնավորել, հարցադրումներ անել, բանավիճել, քննադատաբար 

վերաբերվել այն ամենին, ինչ կարդում են, լսում տեղեկատվական հեղեղի արդի 

պայմաններում։ 

  Քննադատական մտածողության զարգացման տեխնոլոգիան ունենալով 

պատմական արմատներ, վերջին շրջանում ինքնուրույն զարգացում է ապրել և 

ներկայումս դարձել է մանկավարժական առաջատար տեխնոլոգիաներից մեկը: 

Փիլիսոփայական տեսանկյունից քննադատական մտածողությունը դիտարկվում է 

որպես տրամաբանական, ռեֆլեքսիվ, ստեղծագործական մտածողության 

յուրահատուկ ձև: Քննադատական մտածողության զարգացման հարցերը 

տրամաբանորեն կապված են անձի  ստեղծագործական գործունեության, 

ինքնիրացման, ինքնուրույնության հետ: Քննադատական մտածողությունը 

բնութագրվում է որպես ճանաչողական գործընթաց, որը վերաբերվում է փորձի 

արդյունքում ստացված տեղեկատվության վերլուծությանը, համադրմանն ու 

գնահատմանը դիտումների կամ հաղորդայկցման միջոցով: Այլ կերպ ասած՝ 

քննադատական մտածողությունը ռեֆլեքսիվ մտածողություն է, որը զարգացնում է 

տեղեկատվությունը մշակելու, գնահատելու և ստեղծագործաբար կիրառելու 

կարողությունը:  

  Քննադատական մտածողությունը նպաստում է ըստ իրավիճակների 

գործունեության ձևերի եղանակներ ընտրելուն, հիմնավորված որոշումներ 

ընդունելուն, հիմնախնդիրներ բացահայտելուն, վարկածներ առաջադրելուն, 

այլընտրանքային տեսակետներ ընդունելուն կամ հիմնավորված մերժելուն, 

գնահատողական վերաբերնմունք ձևավորելուն: Նշված հատկանիշները 



4 
 

պահանջում են ճանաչողական բարձր կարողությունների ձևավորվածություն, քանի 

որ նմանօրինակ գործընթացների համար անհրածեշտ է խնդրի համակողմանի 

ուսումնասիրություն հուսալի տեղեկատվության և դրա նկատմամբ վերլուծական-

գնահատողական վերաբերմունքի հիման վրա: 

Անձի քննադատական մտածողության ձևավորումը կախված է նրա 

ընդունակություններից, հետաքրքրություններից, կարևոր են նաև ուսումնական 

նյութի բովանդակությունն ու կիրառվող մանկավարժական տեխնոլոգիաները: 

Հետազոտական աշխատանքի նպատակը:  Զարգացնել աշակերտների  մոտ 

քննադատական մտածողության հմտությունները: Խթանել աշակերտների՝ 

պատճառահետևանքային կապերը վերլուծելու հմտությունը: 

Հետազոտական առարկան՝ Սովորողների մոտ զարգացնել քննադատական 

մտածողությունը բանավեճերի միջոցով: 

Հետազոտության խնդիրները՝   

Ուսումնասիրել խնդրի վերաբերյալ գիտամանկավարժական գրականություն: 

 Ուսումնասիրել ավագ դպրոցում քննադատական մտածողության զարգացմանը 

նպաստող մեթոդները:  

Խթանել քննադատական մտածողության զարգացումը և վերլուծական 

հմտությունների ձևավորումը։ 

Աշխատանքի կառուցվածքը: Աշխատանքը  բաղկացած է ներածությունից, 3 

գլխից, եզրակացությունից, օգտագործված գրականության ցանկից և 

հավելվածներից:: Աշխատանքը շարադրաված է 26 էջի վրա: 

 

 

                                                         

                                                     Գլուխ 1 

Քննադատական մտածողություն 

1.1  Ի՞նչ է քննադատական մտածողությունը 

Քննադատական մտածողությունը ապացուցումների համակարգ է , որը կիրառվում 

է իրերի և իրադարձությունների վերլուծության համար՝ տալով հիմնավորված 

եզրակացություններ, և ստեղծում է հիմնավորված գնահատականներ, 

մեկնաբանություններ տալու հնարավորություն, ինչպես նաև իրավիճակին և 

խնդրին համապատասխան ճշգրտորեն կիրառել ստացված արդյունքները։ 

Քննադատական մտածողությունը մտածողության այն տեսակն է, երբ մարդը 

հարցականի տակ է դնում ստացվող տեղեկույթի հավաստիությունը, սեփական 

հավատալիքներն ու համոզմունքները: 

Քննադատական մտածողության ամենավաղ դիտարկումները հանդիպում 

են Սոկրատեսի ուսմունքներում, որոնք արձանագրվել են Պլատոնի կողմից։ Նա 

կարևորում էր խորը հարցադրումների կատարումը, որոնք հետազոտողը պետք է 

իրականացնի՝ նախքան վերջնական եզրահանգումները։ 

Սոկրատեսը պնդում էր, որ անձը կարող է ունենալ բարձր դիրք, իշխանություն, բայց 

և ունենալ խորապես սխալ, ոչ ռացիոնալ մտածողություն։ Սոկրատեսը շեշտում էր 

ապացույցներ փնտրելու, հիմնավոր պատճառաբանություններ և ենթադրություններ 

կատարելու, հիմնական հասկացությունները վերլուծելու գործընթացի 

կարևորությունը։ 

Նեղ իմաստով քննադատական մտածողություն նշանակում է պնդումների 

մտածված գնահատում։ Ինչպես նաև մեկնաբանվում է որպես «մտածողություն 

մտածողության մասին»։ Ամենատարածված մեկնաբանություններից մեկն է՝ 

խելամիտ անդրադարձ (ռեֆլեքսիվ) մտածողություն, որն ուղղված է որոշում 

կայացնելու, թե ինչին է պետք հավատալ և ինչ է պետք անել : Առավել մանրամասն 

սահմանումն է՝ կիրառելիության, համադրման և տեղեկույթի գնահատման ակտիվ և 

հմուտ վերլուծության գործընթաց, հայեցակարգային ձևակերպում, որը ստացվում է 

ուսումնասիրություններով, փորձով, դատողություններով, հաղորդակցություններով: 

 Լրացուցիչ մեկնաբանություն տալու նպատակով Ռիչարդ Պոլը (1995) առաջարկեց 

քննադատական մտածողությունը բաժանել երկու տիպի՝ թույլ և ուժեղ։ Թույլ 

իմաստով քննադատական մտածողությունը սահմանվում է որպես բարձր 

որակավորում ունեցող, բայց եսասիրությամբ մոտիվացված կեղծ-մտավորականի 

մտածողություն, ով զբաղված է իր բարեկեցության խնդիրներով և լրջորեն չի 

մտածում իր գործողությունների էթիկական հետևանքների մասին։ Նման 

մտածողության կրողը հաճախ ունի բարձր կրթություն, սակայն օգտագործում է իր 

գիտելիքները անարդար և եսասիրական նպատակներով: Քննադատական 

https://hy.wikipedia.org/wiki/%D4%B1%D5%BA%D5%A1%D6%81%D5%B8%D6%82%D6%81%D5%B8%D6%82%D5%B4
https://hy.wikipedia.org/wiki/%D5%84%D5%AB%D5%BF%D6%84
https://hy.wikipedia.org/wiki/%D5%8D%D5%B8%D5%AF%D6%80%D5%A1%D5%BF%D5%A5%D5%BD
https://hy.wikipedia.org/wiki/%D5%8A%D5%AC%D5%A1%D5%BF%D5%B8%D5%B6
https://hy.wikipedia.org/wiki/%D5%8C%D5%A5%D6%86%D5%AC%D5%A5%D6%84%D5%BD%D5%AB%D5%A1

մտածողությունն ուժեղ իմաստով՝ առանց եսակենտրոն մոտիվացիաների և 

սոցիալական ուղղվածության շեղման, օբյեկտիվ ուսումնասիրության նպատակով 

արված դատողություններն են։ Այս իմաստով քննադատական մտածողությունը 

անկեղծորեն միտված է ճշմարտությանը հասնելու ճանապարհին խոչընդոտները 

հաղթահարելուն:  

Հոգեբան Դ. Ֆ. Հալփերնը դիտարկում է քննադատական մտածողությունն իբրև 

ճանաչողության այնպիսի մեթոդների կիրառություն, որոնք տարբերվում են 

վերահսկողականությամբ, հիմնավորվածութամբ և նպատակասլացությամբ, 

մեծացնում են ակնկկալվող վեջնարդյունքի ստացման հավանականությունը։           

Այս մեթոդները կիրառվում են առաջադրանքների, խնդիրների կատարման, 

հետևությունների ձևակերպման,հավանականությունների գնահատման և 

որոշումների ընդունման ընթացքում և պահանջում են այնպիսի հմտություններ, 

որոնք հիմնավորված և արդյունավետ են տվյալ իրավիճակի և առաջադրանքների 

տվյալ խմբի համար:    Նա լրացուցիչ նշում է, որ քննադատական մտածողությանը 

բնորոշ են տրամաբանական մտահանգումները, փոխկապակցված 

տրամաբանական մոդելների ստեղծումը և հիմնավորված որոշումների ընդունումը, 

որոնք հաստատում, չեղարկում կամ էլ ժամանակավորապես բացառում են որևէ 

դատողութուն։ Բոլոր այս հասկացությունները ենթադրում են մտավոր 

գործունեություն, որը պետք է ուղղված լինի որևէ կոնկրետ կոգնիտիվ 

հոգեբանական առաջադրանքի կատարմանը:  

Քննադատական մտածողությունը դրսևորվում է խոսքային գործունեության բոլոր 

ձևերում: Քննադատական մտածողության զարգացմանը նպաստում են 

ուսումնական նյութերում արտահայտված մտքերի և դիրքորոշումների 

գնահատումը, բազմատեսանկյուն դիտարկումը, սեփական մտքերի հետ 

համեմատումը, համադրումը, եզրահանգումների ձևակերպումը:  

Քննադատական մտածողության զարգացման սկզբունքներն են տեղեկատվության 

գիտականության, արժանահավատության, մատչելիության ապահովումը, 

ուսումնասիրվող նյութերի հանրամշակութային բովանդակությունը, 

ուսումնաճանաչողական գործընթացի հաղորդակցական բնույթը, 

քննադատական մտածողության և ճանաչողական ակտիվության զարգացման 

ձևերի ու միջոցների կիրառումը:   

https://hy.wikipedia.org/wiki/%D5%80%D5%B8%D5%A3%D5%A5%D5%A2%D5%A1%D5%B6
https://hy.wikipedia.org/wiki/%D4%BF%D5%B8%D5%A3%D5%B6%D5%AB%D5%BF%D5%AB%D5%BE_%D5%B0%D5%B8%D5%A3%D5%A5%D5%A2%D5%A1%D5%B6%D5%B8%D6%82%D5%A9%D5%B5%D5%B8%D6%82%D5%B6
https://hy.wikipedia.org/wiki/%D4%BF%D5%B8%D5%A3%D5%B6%D5%AB%D5%BF%D5%AB%D5%BE_%D5%B0%D5%B8%D5%A3%D5%A5%D5%A2%D5%A1%D5%B6%D5%B8%D6%82%D5%A9%D5%B5%D5%B8%D6%82%D5%B6

Քննադատական մտածողության էությունն այն է, որ  ուսուցիչը պատրաստի 

գիտելիք հաղորդողից վերածվի սովորողի ուսումնական աշխատանք 

կազմակերպողի: Աշակերտը ինքնուրույն որոնողական աշխատանքի արդյունքում 

ինքն է ձեռք բերում անհրաժեշտ գիտելիքներ:  

Քննադատական մտածողությունը ճանաչողության ինտերակտիվ գործընթաց է: 

Այն ընդհանրական մոտեցում է, որն օգնում է սովորողներին գնահատել 

գաղափարների արժեքը կամ արդյունքները՝ նախքան որոշումներ կայացնելը կամ 

տեսակետ ձևավորելը: Շատ կարևոր է կարողանալ ստացած տեղեկատվությունը 

տեսակավորել, համակարգել և որոշել դրա կարևորությունն ու տեղը գիտելիքների 

համակարգում: Աշակերտները պետք է կարողանան որոշել, թե զանազան 

տեղեկությունները ինչպես են առնչվում միմյանց հետ: Նրանք պետք է 

կարողանան առանձնացնել նոր գաղափարը համատեքստում, գտնեն անծանոթ 

հասկացության իմաստը և մերժեն այն տեղեկատվությունը, որը չի առնչվում 

համատեքստին կամ ճիշտ չէ: Աշակերտները պետք է դառնան քննադատաբար 

մտածող և սովորող մարդիկ, սակայն դրան հասնելու համար անհրաժեշտ է 

ուսուցչի օգնությունը: 

Քննադատական մտածողության զարգացման տեխնոլոգիայով անցկացվող դասի 

մոդելը նկարագրվում է որպես ճանաչողական գործընթաց, որում սովորողները 

ներգրավվում են և° նախքան նոր նյութի մատուցումը /խթանում/, և° նյութի 

մատուցման ընթացքում /իմաստավորում/, և° նյութը մատուցելուց հետո 

/կշռադատում/ /ըստ ԽԻԿ համակարգի/ : 

Այսպիսով`  

1. Գիտելիքը /տեղեկատվությունը/ ոչ թե քննադատական մտածողության 

արդյունքն է, այլ նրա խթանը կամ առաջին քայլը: 

2. Քննադատական մտածողությունը սկսվում է հարցադրումներից և լուծվելիք 

հիմնախնդրի պարզաբանումից: 

3. Քննադատական մտածողությունը պետք է մղված լինի  համոզիչ 

փաստարկների ձևավորմանը: 

4. Քննադատական մտածողությունը զարգացնում է`    

 սովորողների` խմբերում աշխատելու կարողությունը, 

 միջառարկայան և ներառարկայական կապերի ձևավորման 

կարողությունները /տեղեկատվության վերլուծություն և համադրում/, 

 գիտելիքները ստեղծագործաբար իմաստավորելու, տեղեկատվության՝ ըստ 

նոր և կարևոր լինելու ասատիճանի համակարգելու կարողությունը, 

 հավասար պայմաններում համագործակցելու, միևնույն ժամանակ 

ղեկավարելու և դրա համար անհրաժեշտ կարողություններ և հմտությունները, 

 տարբեր կարողություններ ունեցող մարդկանց նկատմամբ հարգանք,  

 սեփական նախաձեռնություն ցուցաբերելու կարողությունները, 

սկզբունքայնությունը: 

 

1.2  Ավագ դպրոցում սովորողների քննադատական 

մտածողության զարգացման մեթոդները 

 

Քննադատական մտածողությունը ճանաչողական գործընթաց է, որը վերաբերում 

է փորձի արդյունքում ստացված տեղեկույթի վերլուծությանը, համադրմանն ու 

գնահատմանը դիտումների, խորհրդածությունների կամ հաղորդակցման 

միջոցով։ Քննադատական մտածողությունը տրամաբանական, ստեղծագործական 

մտածողության յուրահատուկ համադրում է։ 

 «Քննադատական մտածողությունը ներառում է մտածական գործառությունները, 

որոնք որոշում են դատողությունների և փաստարկումների գործընթացները՝ 

նպատակադրումը, հիմնախնդրի բացահայտումը, վարկածի առաջադրումը, 

փաստարկներ բերելը, հիմնավորելը, հետևանքների կանխատեսումը, 

այլընտրանքային տեսակետներն ընդունելը կամ չընդունելը։ Այն ներառում է 

իմացական հիմնական կարողությունները (գիտելիք և ըմբռնում) կիրառելու 

ունակությունը բարդ և ոչ միանշանակ իրավիճակների ու հիմնախնդիրների 

համադրման, վերլուծության և գնահատման համար։  

Ըստ Դ. Հալփերնի՝ «քննադատական մտածողությունը ճանաչողական 

տեխնիկաների ու ռազմավարությունների կիրառումն է, որոնք մեծացնում են 

ցանկալի վերջնարդյունքի ստացման հավանականությունը։ …Երբ մենք 

քննադատաբար ենք մտածում, գնահատում ենք մեր մտածական գործընթացների 

արդյունքները. որքանով ենք ճիշտ որոշում կայացրել կամ ինչ հաջողությամբ ենք 

լուծել առաջադրված խնդիրները։ Քննադատական մտածողությունը ներառում է 

նաև հենց մտածական գործընթացների գնահատումը՝ դատողությունների 

ընթացքը, որոնք հանգեցրել են մեր եզրահանգումներին, կամ այն գործոնները, 

որոնք մենք հաշվի ենք առել որոշումների ընդունման ժամանակ։1 

Քննադատական մտածողության զարգացումը կարևորվում է հանրակրթության 

բոլոր աստիճաններում, յուրաքանչյուր աստիճանում ունի իր խնդիրները, 

բովանդակությունը, մեթոդները, միջոցները, տեխնոլոգիաները, աշխատանաքի 

կազմակերպման ձևերը: Ավագ դպրոցական տարիքում քննադատական 

մտածողության զարգացումն առավել է կարևորվում. պատանեկության 

կենսափուլում առաջնային են դառնում կենսական խոր բովանդակությամբ 

հարցադրումները, մասնագիտական կողմնորոշումները, աշխարհի նկատմամբ 

գնահատողական վերաբերմունքը, ինքնահաստատման, ինքնադրսևորման, 

ճանաչողական գործունեության նոր ձևերի տիրապետման պահանջմունքը, որոնք 

պահանջում են քննադատական մտածողության զարգացման 

անհրաժեշտություն։ 

 Ուսումնական գործընթացում կարելի է առանձնացնել քննադատական 

մտածողության զարգացման հետևյալ գործոնները՝  

 

 դրդապատճառային՝ հետաքրքրությունն ուսումնասիրվող նյութի 

նկատմամբ, 

   կազմակերպչական-մեթոդական՝ աշխատանքի կազմակերպման ձևերը, 

մեթոդները, միջոցները, եղանակները, դասավանդողի մասնագիտական 

կոմպետենցիաները, 

  տեղեկատվական՝ տպագիր և էլեկտրոնային աղբյուրների 

մատչելիությունը, հասանելիությունը, դրանցով աշխատելու 

կարողությունների զարգացումը, 

 հաղորդակցական՝ փոխներգործուն միջավայրի ձևավորումը,  

 ռեֆլեքսիվ-գնահատողական՝ իր և այլ անձանց տեսակետների համարժեք 

գնահատումը, հետահայաց անդրադարձն ու վերլուծությունը։ 

                                                             
1 Գրետա Հակոբյան-Ավագ դպրոցականների քննադատական մտածողություն 

Քննադատական մտածողության զարգացման գործընթացի 

արդյունավետությունն ապահովում են մանկավարժական մի շարք 

պայմաններ՝  

 

 ուսումնական նյութի պրոբլեմային բնույթն ու տեղեկատվական 

հագեցվածությունը. հնարավոր է քննարկել, ապացուցել, փաստարկել այն 

նյութը, որը հիմնված է կոնկրետ փաստերի, տվյալների, աղբյուրների վրա,  

  տեղեկույթի գիտականությունը, արժանահավատությունը, 

արդիականությունը, սոցիալական նշանակությունը, այսինքն՝ ուսումնական 

նյութում կենսական հիմնախնդիրների, սոցիալական նշանակություն 

ունեցող հարցերի արտացոլումը,  

  ուսումնական տեղեկույթի, թեմայի հիմնախնդրի նկատմամ. եթե բ 

հետաքրքրության արթնացումը, ուսումնական դրդապատճառների 

ձևավորվածությունը սովորողը ցանկանում է իմանալ, ըմբռնել, 

իմաստավորել, խորանալ նյութի բովանդակության մեջ, ապա նա 

ստեղծագործական վերաբերմունք է դրսևորում, փորձում է տեղեկատվական 

տարբեր աղբյուրներից քաղել լրացուցիչ տեղեկույթ, համեմատել, 

համադրել, եզրահանգումներ անել, 

  կրթության բովանդակությունն արտահայտող փաստաթղթերում 

քննադատական մտածողությանը նպաստող բաղադրիչի կարևորումը, 

   կրթական գործընթացի հաղորդակցական բնույթը, ինտերակտիվ 

միջավայրի ձևավորումը. քննադատական մտածողությունը զարգանում է 

բանավեճի, քննարկումների արդյունքում: Կարևոր է, որ սովորողներն 

ազատ, առանց սխալվելու վախի արտահայտեն իրենց տեսակետը 

հանդուրժողականության և փոխըմբռնման մթնոլորտում։ Այս առումով 

ուշագրավ է Դ. Կլուստերի այն դիտարկումը, որ քննադատական 

մտածողությունը սոցիալական բնույթ ունեցող մտածողություն է. 

ցանկացած միտք ստուգվում և հղկվում է, երբ քննարկվում է ուրիշների հետ   

 խմբային և անհատական աշխատանքների արդյունավետ համադրումը, 

խմբային աշխատանքի խրախուսումը. աշխատանքը փոքր խմբերում թույլ 

կտա առավել վստահ լինել ու նեղ շրջանակում արտահայտել կարծիքը. 

խմբային տեսակետում կհամադրվեն խմբի անդամների անհատական 

տեսակետները, իսկ տվյալ աշակերտը ձեռք կբերի համարձակություն և 

կունենա վստահության զգացում։  

Ավագ դպրոցում սովորողների քննադատական մտածողության զարգացման 

համար նպատակահարմար է կիրառել հետևյալ մեթոդները,  աշխատանքի 

ձևերը՝2 

 աշխատանքում, ուսումնական և կենսական իրավիճակներում, 

գործնականում սովորողներին մղել ուսումնական նյութի շուրջ 

կանխատեսելու, մեկնաբանելու, ապացուցելու, իր բառերով 

արտահայտելու, վերլուծելու, համադրելու, համեմատելու, ժխտելու, 

հիմնավորելու, փաստարկելու, պատճառահետևանքային կապերը 

գտնելու, արժևորելու, փաստերի հիման վրա եզրահանգելու, հարցեր 

ձևակերպելու և այլն,  

 տարբեր թեմաներին նվիրված էսսեները, գիտական, 

գիտահանրամատչելի նյութերի վերաբերյալ կարծիքները, համառոտ և 

ընդարձակ գրախոսությունները,  

 երկրում, տարածաշրջանում քաղաքական, տնտեսական, սոցիալական, 

էկոլոգիական, կրթական, մարզամշակութային հարցերի վերաբերյալ 

քննարկումները, խոսքի՝ համապատասխան ոճին բնորոշ 

լեզվաքերականական միջոցներով համարժեք ձևակերպումները, 

  գեղարվեստական, վավերագրական ֆիլմերի, 

հեռուստահաղորդումների, սոցիալական հոլովակների, արդիական 

թեմաների վերաբերյալ համացանցային նյութերի քննարկումները, այդ 

նյութերի արժանահավատության ստուգումը տարբեր աղբյուրներով, 

գրքի, ֆիլմի կերպարի կամ կերպարների, վերջաբանի, 

գործողությունների զարգացումների, բախումների լուծման, վերջաբանի 

վերաբերյալ գրավոր և բանավոր կարծիքը, արտահայտված կարծիքի 

քննարկումը, մեկնաբանումը, հիմնավորումը,  

 տեքստի առանցքային գաղափարի առանձնացումը, վերլուծությունը, 

ընդհանրացումը, կենսական իրավիճակներից կամ անձնային փորձից 

վերցված օրինակներով մեկնաբանումը, ստեղծագործաբար 

զարգացումը, կանխատեսումը, անդրադարձը, ընդ որում՝ այդ 

                                                             
2 Գրետա Հակոբյան-Ավագ դպրոցականների քննադատական մտածողություն 

աշխատանքը կարող է կրել բազմազան բնույթ՝ քննադատական 

կարծիք, վերլուծություն, հավանություն, հերքում, ներկայացում, 

գնահատում, հիմնավորում,  

 փաստեր, հուզական ապացուցում,  

 միևնույն հիմնախնդրի՝ տարբեր տեսանկյուններից մեկնաբանումը 

(ստույգ -գնահատողական մոտեցում, դրական կողմերի, զարգացման 

հեռանկարների նախանշում, առաջարկություններ, լուծումներ), իր և 

ուրիշների կարծիքների համեմատումը, հակադրումը, համադրումը, 

զուգահեռների անցկացումը, անհատական կարծիքների հիման վրա 

խմբային կարծիքի ձևավորումը, եզրահանգումը, անհատական և 

խմբային մակարդակում արժևորումը, արտահայտված տեսակետների 

ընդհանրացումը,  

 միտումնավոր սխալներով, փաստերի խեղաթյուրմամբ շարադրանքի 

հանձնարարում, որպեսզի սովորողներն ինքնուրույն գտնեն սխալները, 

շտկեն, հիմնավորեն,  

 բանավեճերը տեղեկույթի քննադատական վերլուծության, 

փաստարկումների և ապացույցների հիման վրա ձևավորում են 

տեսակետն արտահայտելու կարողություն, միևնույն թեմայի 

վերաբերյալ պատմողական, նկարագրական, դատողական 

շարադրանքները, ուսումնահետազոտական նախագծերը, խմբային 

քննարկումները, քեյսերը, դերախաղերն ու գործնական խաղերը, 

գիտագործնական կոնֆերանսները, առցանց ֆորումները։  

Ուսումնասիրելով քննադատական մտածողության զարգացմանը 

նպաստող վերը թվարկած մեթոդները, այս հետազոտության ընթացում ես 

նախապատվությունը տվեցի բանավեճի մեթոդին, որի միջոցով կփորձեմ 

այս ընթացքում  զարգացնել աշակերտների քննադատական 

մտածողությունը: 

Գլուխ 3 Հետազոտության ընթացքը 

 Այս հետազոտական աշխատանքը  կատարել եմ  Ներսես Շնորհալու անվան 

միջնակարգ դպրոցում, ՝ 8-րդ դասարանի աշակերտների հետ, որի նպատակն է 

զարգացնել սովորողների քննադատական և վերլուծական մտածողությունը: 

Հետազոտության համար օգտագործել եմ 2 դասաժամ հայոց պատմություն   

առարկայից: Առաջին դասաժաին հանձնարարել եմ հայտորոշիչ թեստը լրացնել, որի 

միջոցով կկարողանայի չափել սովորողների քննադատական մտածողության 

նախնական մակարդակը: Այնուհետև հաջորդ  դասաժամի  դասը անցկացրել եմ 

բանավեճ մեթոդով:   Այնուհետև կատարել ենք ընդհանուր անդրադարձ երկու 

բանվեճերի վերաբերյալ,  և հանձնարարել եմ նորից  լրացնել առաջին ժամի 

հայտորոշիչ թեստը, պարզելու համար թե որքանով է բանավեճի մեթոդը ազդել 

աշակերտների քննադատական մտածողության զարգացման  բարելավման վրա:   

Աշակերտները ներկայացրին նաև իրենց կարծիքը այս մեթոդի մասին: 

Հայտորոշիչ թեստի վերլուծություն:3   Հայտորոշիչ թեստի նպատակն է պարզել 

աշակերտների քննադատական մտածողության նախնական մակարդակը: Այս 

նպատակի համար հանձնարեցի աշակերտներին պատասխանել  հայտորոշիչ 

թեստին, որը կազմված էր 5 հարցերից:  Յուրաքանչյուր հարցին պետք է տրվեր 

ընդարձակ պատասխան:  

 

 

  

 

 

 

 

                          

Աշակերտնե

րի քննադատական մտքի վերլուծություն(%)  

 

Դասին ներկա էին 19 աշակերտ, թեստին պատասխանել են բոլոր աշակերտները, 

որոնցից բոլոր հարցերին լավ, այսինքն քննադատորեն պատասխանել է 

                                                             
3  Հայտորոշիչ   թեստը  ներկայացված է հավելվածում: 

52,5%
36.8%

10.7%

Հայտորոշիչ թեստիարդյունքները

Լավ պատասխանները

Բավարար

պատասխանները

Անբավարար

պատասխանnերը

աշակերտների  52.5%-ը, բավարար պատասխան տվել է  36,8%-ը, իսկ անբավարար 

պատասխանել է 10.7%-ը: Այսպիսով ըստ հայտորոշիչ առաջադրանքի 

վերլուծության այս դասարանում աշակերտները կարողանում են հարցերին 

պատասխանել,  բայց ոչ բոլորի մոտ է ստացվում քննադատական մտածողությամբ 

վերլուծել հարցը: 

Դ ա ս ա պ լա ն 1 

 

Ուսուցիչ՝ Սարգիս Մելքոնյան 

 

Առարկա՝ 

 

 Հայոց 

պատմություն 

Ամսաթի

վ  

15.09.22 Կիսամյա

կ 

1 

 

Դասարա

ն 

8-րդ 

Թեմա՝ Անցածի կրկնություն: Հայտորոշիչ թեստի  լրացում: 

Օգտագործվող 

նյութեր՝ 

 

Գրատախտակ, կավիճ, թղթեր, դասագիրք 

 

Դասի նպատակը՝ Պարզել աշակերտների  քննադատական մտածողության նախնական 

մակարդակը: 

 Ուսուցանման արդյունքներ, որոնք կփաստեն, որ ուսուցումը տեղի ունեցավ 

Վերջնարդյունքները Բացահայտել քննադատական մտածողության մակարդակը; 

նախապատրաստվել բանավեճի 

Գործողությու

ններ(ժամ/տև

ողություն) 

Ուսումնական 

գործունեություն 

 

     Աշակերտներ 

Ուսումնական 

գործունեություն 

 

Ուսուցիչ 

 

Հարցադրումներ 

 

Կիրառվող մեթոդ 

(ներ) 

 

3 րոպե 

 

 

 

 

 

 

 

 

 

 

 

Աշակերտները 

հետևում են 

ուսուցչին; 

 

 

 

 

 

 

Աշակերտները 

լրացնում են 

հարցաշարը: 

 

Ողջույնի խոսք, 

աշակերտների 

հաշվառում, 

սովորողների 

ուշադրության 

գրավում: 

 

 

Ներկայացնում եմ 

թեստը և թեստի 

պահանջները, 

հանձնարարում 

անհատական 

 

1.Ի՞նչ է 

բանավեճի 

մեթոդը: 

 

2.Ի՞նչ 

առանձնահատկ

ություններ ունի  

բանավեճի 

մեթոդը: 

 

Անհատական 

աշխատանք, 

հարցադրումներ 

25 րոպե 

 

 

 

 

 

 

 

 

 

15րոպե 

 

 

 

 

 

 

 

 

 

 

2 րոպե  

 

 

 

 

Աշակերտները 

հետևում են 

ուսուցչին, հարցեր 

են տալիս: 

աշխատեն իրեն 

հարցաթերթիկների 

վրա: 

 

 

Բացատրում  եմ 

դասի թեման, 

աշակերտներին 

նախապատրաստում 

եմ , որ հաջորդ 

դասաժամին դասը 

անցկացնելու ենք 

բանավեճի 

մեթոդով: 

 

 

 

 

 

 Հանձնարարում եմ 

տնային աշխատանք 

   

 

3.Ի՞նչ 

պահանջներ 

ունի բանավեճը: 

 

4. Ինչպե՞ս 

պատրաստվել 

բանավեճին: 

Տնային 

աշխատանք 

Հավաքել լրացուցիչ նյութեր ազատագրական շարժումները 18-րդ դարի 30-80-

ական թվականներին, վերլուծել նյութերը, պատրաստվել այդ թեմայով բանավեճի: 

 

Մեթոդմիավորման նախագահ՝ _________________________________ 

Փոխտնօրեն՝    _______________________________________________ 

                                               

 

                                        

 

                             Ա ՆԴՐԱԴԱՐՁԻ ՁԵՎԱԹՈՒՂԹ  1 

Ինչը՞ լավ ստացվեց: 

Լավ ստացվեց այն, որ մի դասաժամվա ընթացքում կարողացանք հասցնել, 

հարցաշարը լրացնել,  նաև աշակերտները ծանոթացան բանավեճի 

առանձնահատկություններին:_____________________________________________

_____ 

Ի՞նչն  անակնկալի բերեց    ինձ: 

Թեստի համար հատկացրել էի 25 րոպե ժամանակ,բայց  աշակերտները ավելի շուտ 

ավարտեցին 

առաջադրանքը:___________________________________________________ 

______________________________________________________________________

_______ 

Ի՞նչ ստացան աշակերտները այս դասից 

Աշակերտները այս դասի ընթացքւմ ևս մեկ անգամ կրկնեցին, վերհիշեցին իրենց 

անցածը, որ արդյունքում լրացրեցին հարցաշարը: Նաև այս դասի ընթացքւմ 

սովորեցին  բանավեճ մեթոդի պահանջները, կանոները և անցկացման 

ձևը:__________________________________________________________________

________ 

______________________________________________________________________

_______ 

 

Հասա՞ արդյոք վերջնարդյունքներին: Ինչպե՞ս դա իմացա: 

Այսօրվա դասի մի հատվածը կրկնության դաս էր, որկրորդ հատվածը նոր նյութի 

հաղորդման դաս, կարծում եմ հասա վերջնարդյունքներին, որովհետև 

աշակերտներին հետաքրքրեց թեման և սկսեցին ակտիվ հարցեր տալ ու 

քննարկել:______________________________________________________________

______________________________________________________________________

_______________ 

 

 

Ի՞նչն էր այսօր իմ ուշադրության կենտրոնում: Դա աշխատե՞ց: 

Իմ ուշադրության կենտրոնում այսօր աշակերտներին ծանոթացնել բանավեճի 

կանոներին, ուղղորդել ճիշտ հարցադրումներ անել, ու հարցերին պատասխանեին 

վերլուծելով ու քննադատելով; Ինձ թվում է սրա արդյունքը կերևա հաջորդ 

դասաժամին երբ, որ դասը կներկայացնենք բանավեճի միջոցով:  

____________________________________________________________________________

_________ 

                                       Դ ա ս ա պ լա ն  2 

Ուսուցիչ՝ Սարգիս Մելքոնյան 

 

Առարկա՝ 

 

 Հայոց 

պատմություն 

Ամսաթի

վ  

17.09.22 Կիսամյա

կ 

1 Դասարան 8-րդ 

Թեմա՝ Ազատագրական շարժումները 18-րդ դարի 30-80-ական թվականներին 

Օգտագործվող 

նյութեր՝ 

 

Դասագիրք, գրատախտակ,կավիճ, թերթիկներ, պատմության տետրեր, 

քարտեզներ: 

Դասի նպատակը՝ Բանավեճի միջոցով հասնել աշախերտների քննադատական և 

վերլուծական մտածողության զարգացմանը, հասնել անձնական 

դիրքորոշում ունենալու և այն պնդելու կարողությանը, ինչպես նաև 

կարողանալ ուրիշի կարծիքը հարգել: 

 

 Ուսուցանման արդյունքներ, որոնք կփաստեն, որ ուսուցումը տեղի 

ունեցավ 

Վերջնարդյունքները Իմանա` 18-րդ դարի 30-80-ական թվականների Հովսեփ Էմին, Մովսես 

Բաղրամյան, Շահամիր Շահամիրյան, Հովսեփ Արղության, Հովհաննես 

Լազարյան  ազատագրական շարժման մասին  

 Կարողանա`վերլուծել 18-րդ դարի 30-80-ական թվականների շարժման 

պատճառները, պարզաբանել Եվրոպական երկրների  դիրքորոշումը 

հիմնախնդրին 

 Իմանա`Հովսեփ Էմինի,Շահամիր Շահամիրյանի,Մովսես 

Բաղրամյանի,Հովսեփ Արղությանի,Հովհաննես Լազարյանի 

գործունեության մասին,Հյուսիսային և Հարավային ծրագրերի 

ինչպես նաև Որոգայթ փառաց և Նոր տետրակ որի կոչը յորդորակ                            

Կարողանա`բացահայտել 18-րդ դարի 30-80-ական թվականների 

դերը և նշանակությունը,ինչ թվեց այն  հայ ժողովրդին, արձյոք մեծ 

էր այս գործում սփյուռքի դերը: 

Գործողությու

ններ(ժամ/տև

ողություն) 

Ուսումնական 

գործունեություն 

 

     Աշակերտներ 

Ուսումնական 

գործունեություն 

 

Ուսուցիչ 

 

Հարցադրումներ 

 

Կիրառվ

ող 

մեթոդ 

(ներ) 

5 րոպե  
 

 

 

 

 

  

 

Աթոռները 

դասավորում են  

այնպես, որը թույլ կտա 

աշակերտներին 

տեսնել և խոսել 

միմյանց հետ: 

Բաժանվել խմբերի, 

Ողջույնի խոսք, 

հաշվառում․աշակեր

տների  ուշադրությա

ն  գրավում, խմբերի 

բաժանում: 

Ստեղծել 

հարմարավետ, 

1.Ով էր   Հովսեփ 

Էմինը, որն էր նրա 

գարծունեությունը, 

որ երկրների հետ 

էր կապում 

Հայաստանի 

ազատագրության 

 

 

Բանավե

ճի 

մեթոդ 

 



19 
 

 

 

 

 

 

 

 

 

 

30 րոպե 
 

 

 

 

 

 

 

 

 

 

 

7 րոպե 
 

  

 

 

 

 

 

3 րոպե  

 

 

 

յուրաքանչյուր խումբ 

ընտրում է անուն: 

 

 

 

 

 

 

 

Աշակերտները ակտիվ 

մասնակցում են 

բանավեճ հարցերի 

քննարկմանը: 

 

 

 

 

 

Խմբերը լսում են 

ուսուցչին, 

ներկայացնում են 

իրենց կարծիքը 

բանավեճի 

վերաբերյալ: 

 

  Հետևում են 

ուսուցչին, նշում 

տնային 

առաջադրանքը: 

ազատ միջավայր: 

Աթոռները 

դասավորել այնպես, 

որը թույլ կտա 

ուսանողներին 

տեսնել եւ խոսել 

միմյանց հետ: 

Հստակեցնել 

քննարկման 

կանոնները և 

նրանից սպասվող 

ակնկալիքները: 

Տրամադրել 

քննարկումն 

ուղղորդող հարցեր և 

հիմնական մտքեր: 

Յուրաքանչյուր 

քննարկում պետք է 

ունենա սկիզբ, 

ընթացք և ավարտ: 

Ուսուցիչը 

կատարում է 

ուղղորդողի  դեր: 

 

Ամփոփում և 

գնահատում, ցույց  

տալ բանավեճի 

առավելությունները 

և թերությունները: 

 

Տնային աշխատանքի 

հանձնարարում 

հարցը՞  

 

2.Ով է ստեղծել 

Մադրասի 

խմբակը, 

լուսաբանեկ  

խմբակի 

գործունեությունը: 

 

3. Ներկայացրեք 

Հովսեփ 

Արղությանի և 

Շահամիր 

Շահամիրյան 

նախագծերը: 

 

4.Ձեր կարծիքով 

Հայաստանի 

ազատագրության 

երեք ծրագրերից 

որն է ավելի 

իրատեսական և 

ինչու 

  

 

Մեթոդմիավորման նախագահ՝ _________________________________ 

Փոխտնօրեն՝    _______________________________________________ 

                                              

                                     Անդրադարձի  ձևաթուղթ 2 

Ինչը՞ լավ ստացվեց: 

Դասի ընթացքը անցավ բավականին հաջողված, աշակերտները բոլորը ներգրաված 

էին դասին: 

___________________________________________________________________ 

Ի՞նչն  անակնկալի բերեց    ինձ: 

Անականկալի բերեց այն հանգամանքը, որ նույնիսկ ցածր առաջադիմություն 

ունեցող աշակերտները , իրենց ընդունակությունների չափով նախապատրաստվել 

էին բանավեճին, ու բավականին ակտիվ 

էին:________________________________________ 

Ինչը՞ պլանավորածի պես չստացվեց:  

Ամեն ինչ անցավ ըստ 

պլանավորածի:___________________________________________ 

 

Ի՞նչ ստացան աշակերտները այս դասից 

Աշակերտները այս դասից ստացան թեմայի վերաբերյալ  ավելի խորը 

պատկերացումներ, կարողացան հայտնել իրենք կարծիքը և հարգել դիմացինի 

քննադատական 

կարծիքը:_____________________________________________________ 

 

Հասա՞ արդյոք վերջնարդյունքներին: Ինչպե՞ս դա իմացա: 

Դասի ավարտին հասա վերջնարդյունքին: Աշակերտները ոչ միայն ընկալեցին 

Արցախյան ազատագրական պատերազմ թեման,  այլ նաև կարողացան  իրենց 

սեփական վերլուծությունը անել այդ թեմայի վերաբերյալ: 

_________________________ 

 

Ի՞նչն էր այսօր իմ ուշադրության կենտրոնում: Դա աշխատե՞ց:  

Այս դասի ընթացքում իմ ուշադրության կենտրոնում այն էր, որ սովորողները 

կարողանան լսել դիմացինին և հարգել նրանց  հակառակ կարծիքը: Այո աշխատեց 

բավականին կառուցողական մթնոլորտում անցավ 

բանավեճը:____________________________________________________________

____ 

 

                                    2-րդ դասի վերլուծություն 

Այսօրվա դասի թեման 18-րդ դարի 30-80-ական թվականների ազատագրական 

պայքարն էր, որը կատարեցինք  բանավեճ մեթոդով: Դասը անցկացրել եմ 8-րդ 

դասարանում, դասին ներկա էին 18 աշակերտ: Բանավեճի մասին նախօրոք 

տեղեկացրել էի աշակերտներին և հանձնարարել էի սովորել  դասագրքի ՚՚..  18-րդ 

դարի 30-80-ական թվականների ազատագրական պայքարը թեման, այնուհետև 

լրացուցիչ նյութեր կարդային համացանցից: Սովորողներից յուրաքանչյուրը պետք է 

ունենար տվյալ հարցի վերաբերյալ երկու տեսակետ՝  կողմ և դեմ: Բանավեճի 

ընթացքում դասարանի աշակերտներին բաժանում եմ երկու  խմբի 

պատահականության սկզբմունքով, այսինքն աշակերտներից ոչ մեկ նախօրոք 

չգիտի ինքը որ խմբից է լինելու :  1-ին խումբ՝  ներկայացնում է հարցի Կողմ 

տեսակետը,  իսկ 2-րդ խումբը՝ Դեմ տեսակետը: Նախքան բանավեճի սկիզբը 

աշակերտներին հորդորեցի խստորեն պահպանել լռություն,  ուշադիր լսել, հարգել 

դիմացինի կարծիքը և ցանկացած դեմ տեսակետ հիմնավորել փաստերով,  առանց 

զգացմունքային պորթկումների:  

Բանավեճի հիմնական հարցերն  չորսն էին, յուրաքանչյուր հարցի վերաբերյալ 

քննարկումը տևել է 6 րոպե: 

Ստորև ներկայացնում եմ բանավեճի հարցերը. 

1.Ով էր Հովսեփ Էմինը, որն էր նրա  գործունեությունը, որ երկրների հետ էր 

կապում Հայաստանի ազատագրության  հարցը: 

2 Ով էր ստեղծել Մադրասի խմբակը որն է նրա գործունեությունը: 

3.Ներկայացրեք Հովսեփ Արղությանի և Շահամիր Շահամիրյանի ծրագրերը: 

4.Ձեր կարծիքով Հայաստանի ազատագրության երեք ծրագրերից որն էր 

ավելի իրատեսական և ինչու: 

 

Բանավեճի ընթացքում  երկու խմբերն էլ ակտիվ քննարկում կատարեցին, 

յուրաքանչյուր խումբ հայտնեց իր տեսակետը տվյալ հարցի վերաբերյալ, այնուհետև 

ուսուցչի ուղղորդմամբ եկան ընդհանուր հայտարարի:  Հարցը հնչեցնելուց հետո 

տրվում էր 2 րոպե ժամանակ, որպեսզի խումբը կարողանա քննարկի և ընդհանուր 

տեսակետ հայտնի հարցի վերաբերյալ: Բանավեճը ընթացավ բավականին 

կառուցողական, չնայած  բանավեճի սկզբնական փուլում դժվարանում էին լռություն 

պահպանել և լսել դիմացինի կարծիքը, բայց ընթացքում այդ հարցը կարգավորվեց: 

Բանավեճ իմ կարծիքով ստացված էր, որովհետև  աշակերտները նախօրոք լավ 

ուսումնասիրել էին թեման և  բավականին հիմնավորված պատասխաներ էին 

տալիս: Այս դասի հետազոտության  արդյունքում  ես եկա այն կարծիքին,  որ  

ուսումնական բանավեճը բավականին արդյունավետ մեթոդ է  աշակերտների մետ 

վերլուծական և քննադատական  մտածողությունը զարգացնելու համար: Այս 

մեթոդը աշակերտներին ավելի շատ ոգևորեց, որովհետև նրանք այս բանավեճի 

ընթացքում կարող էին հայտնել նաև իրենց տեսակետները, իհարկե 

փաստարկներով, և պարտադիր չէր որ կրկնեին պաշտոնական և գրքային 

տեսակետները այդ հարցերի վերաբերյալ:  

 

 

                              Տվյալների վերլուծություն 
 
 
Այս հետազոտական աշխատանքի չորրորդ դասաժամին հանձնարարեցի 
աշակերտներին նորից լրացնել այն հարցաշարը, որը լրացրել էին առաջին 
դասաժամին քննադատական մտածողության նախնական մակարդակը 
չափելու համար: Առաջադրանքի հանձնարաման նպատակն էր պարզել այդյոք 
որևէ դրական ազդեցություն ունեցավ իմ անցկացրած դասաժամերին 
բանավեճի մեթոդը և արդյոք ես կարողացա իմ առջև դրված խնդիրը որոշ 
Ըստ հարցաշարի վերլուծության արդյունքների նախորդի համեմատ ունեմ 
դրական տեղաշարժ , աշակերտների պատասխաները տարբերվում են 
նախորդ պատասխաններից, վերջիներս ավելի վերլուծական ու 
քննադատական պատասխաներ են իրենց մեջ ներառում: 
Դիագամի տեսքով ներկայացնում եմ հարցաշարի արդյունքները: 
Ինչպես երևում է ստորև ներկայացված դիագրամայից ի տարբերություն 
նախորդ դիագրամայի6 երևում է աճ՝ մասնավորապես ճիշտ պատասպաները 
ավելացել է 15%-ով, բավարար պատասխաները նվազել է 6% –ով, իսկ 
անբավարար պատասխաները նվազել է 8.7%-ով: Ընդհանուր առմամբ ունենք 
դրական արդյունք ճիշտ և քննադատական պատասխաների թվի ավելացմամբ: 
 

 

Հայտորոշիչ թեստերի 

վերլուծություն 

Աշակերտների քննադատական մտքի վերլուծություն (%) 

 

 

 

 

 

 

 

 

 

 

                                     

                                                    Եզրակացություն 

Նախնական թեստ Վերջնական թեստ

Ճիշտ պատասխաններ 52.50% 68%

Բավարար պատասխաններ 36.80% 30%

Անբավարար

պատասխաններ
10.70% 2%

Հայտորոշիչ թեստերի վերլուծություն

Այսպիսով այս հետազոտական աշխատանքի արդյունքում  վերլուծությունները 

փաստում են, որ հնարավոր է ուսուցման միջոցով զարգացնել քննադատական 

մտածողության հմտությունները:  Աշակերտի  քննադատական մտածողության 

ձևավորումը կախված է նրա ընդունակություններից, հետաքրքրություններից, 

կարևոր են նաև ուսումնական նյութի բովանդակությունն ու կիրառվող 

մանկավարժական տեխնոլոգիաները: 

Այդ նպատակով  իմ համար  նախընտրելի էր բանավեճի մեթոդի կիրառումը: Դա 

մեծացնում են աշակերտների հետաքրքրությունը թեմայի նկատմամբ և կարող են 

մոտիվացնող նշանակություն ունենալ: Բանավեճի մեթոդը դրդում են աշակերտին 

փաստերի վերլուծության, զուգահեռների որոնման, հիպոթեզի առաջադրման, 

ձևավորում են հստակ կողմնորոշիչ մոտեցում ընթացիկ թեմայի առավել կարևոր 

խնդիրների հանդեպ: 

Այսպիսով, ուսումնական բանավեճը կարելի է դիտարկել որպես ուսումնական 

գործունեության սուբյեկտներ հանդիսացող՝  դասավանդոդի և ուսումնառողի, 

փոխհարաբերությունների և փոխգործողությունների ընթացքում, գիտելիքների 

յուրացման, կարողությունների ու հմտությունների խնդիրների լուծման 

բավականաչափ աշխատանքային փորձի պայմաններում: Այս մեթոդի էությունը 

կայանում է նրանում, որ  խմբային բանավեճի ժամանակ ոչ թե դասավանդողն է 

ուսուցանվողներին մատուցում ճշմարիտը, այլ իրենք ուսուցանվողները՝ հիմնվելով 

սեփական փորձի վրա, հանգում են տվյալ խնդրի լուծմանը, գտնում ապացույցները, 

առաջադրված սկզբունքները և հիմնավորումները: Այդ ամենը նպաստում է  

վերլուծական և քննադատական  մտածողության զարգացմանը: Աշակերտները 

սովորում են հաղորդակցվել, համագործակցել միմյանց և ուրիշների հետ, մտածել 

քննադատորեն, պարզ ու հստակ ձևավորել իրենց մտքերը, կառուցել փաստարկված 

ապացույցների համակարգը, վիճել և ապացուցել իրենց իրավացիությունը:  

Այս հետազոտական աշխատանքի գործարկման ընթացքում  վերլուծելով  

նախնական հայտորոշիչ  թեստի արդյունքները, պարզելով սովորողների մոտ 

քննադատական մտածողության նախնական մակարդակը, և  երեք դասաժամ  

բանավեճի մեթոդով դաս անցկացնելուց  ու  ևս մեկ անգամ թեստ հանձնարարելուց 

հետո եկա այն եզրահանգմանը, որ բանավեճի մեթոդը արդյունավետ  տարբերակ է 

աշակերտների մոտ քննադատական մտածողությունը զարգացնելու համար: Այս 

հետազոտության արդյունքում իմ մոտ ստացվեց լուծել  ոչ միայն քննադատական 

մտածողույան զարգացման խնդիրը, այլ նաև այն զարգացրեց սովորողների մոտ 

մոտիվացիայի բարձրացմանը և առավել ներգրավածությանը դասընթացին, քանի 

որ բանավեճը ենթադրում է թիմային աշխատանք և որպեսզի թիմը կարողանա 

հիմնավոր փաստարկներով ապացուցի իր դիրքորոշումը անհրաժեշտ է հաշվի 

առնել թիմի անդամների կարծիքը և նաև  բանավեճին պատրաստվելու համար 

թիմի բոլոր անդամները պետք է մասնակից դառնան դրան: Իմ հետազոտության 

արդյունքում ես կարողացա  մոտավորապես 45%-ով աշակերտնեերի մոտ  

բարելավել  քննադատական և վերլուծական մտածողությունը:  Հետագայում  ես 

կշարունակեմ օգտագործել այս մեթոդը, և դասի  ընթացքում կիրառվող մեթոդների 

մեջ բանավեճի մեթոդը իր ուրույն տեղը կզբաղեցնի: 

 

 

 

 

 

 

 

 

 

 

                                    

                        

 

 

 

Օգտագործված գրականության ցանկ՝ 

